
ᐅᓂᒃᑳᓕᐊᖑᔪᑦ 
ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

 
ᐊᑐᖅᑕᐅᓂᐊᕐᓗᓂ 

 
ᑐᓴᕋᔅᓴᖅ: X        ᐃᓱᒪᓕᐅᕈᑎ: 
 
ᐱᑦᔪᑎᓕᒃ:  ᑎᑎᕋᖅᓯᒪᔪᑦ ᐃᓄᓐᓂᒃ ᑐᓴᕋᓱᐊᕐᓂᖃᑦᑎᓪᓗᒋᑦ ᐱᑦᔪᑎᖃᑦᑐᑎᒃ ᐅᓄᖅᓯᒋᐊᖅᑕᐅᔪᒪᓂᖏᓐᓄᑦ 

ᓂᐅᕐᕈᑎᔅᓴᓄᑦ ᑰᑕᖓ ᐃᖃᓗᓐᓄᑦ ᑕᐃᑲᓂ Lauchlan River (Byron Bay)   
  

ᐅᓪᓗᒥᒧᑦ ᑐᓴᕆᐊᕈᑏᑦ: 
 
ᐃᖃᓗᒃᑑᑦᑎᐊᖅ ᐊᖑᓇᓱᒃᑐᓕᕆᔨᒃᑯᖏᑦ (EHTO) ᐱᔪᒪᓯᒪᒻᒪᑕ ᓂᐅᕐᕈᑎᔅᓴᓄᑦ ᐃᖃᓗᓐᓂᒃ ᑰᑕᖓ ᑕᕝᕙᓂ 
Lauchlan River (Byron Bay) ᑎᑭᐅᑎᔪᓐᓇᕐᓗᒍ 5000kg−ᒧᑦ. ᑰᑕᒋᒋᐊᖓᓚᐅᖅᑕᖓ ᐋᖅᑭᒃᑕᐅᓚᐅᖅᑐᖅ 
1979−ᒥ ᑕᕝᕗᖓ Lauchlan River, ᓇᓗᓇᐃᖅᑕᐅᓯᒪᓂᖓ ᒪᓕᓪᓗᒍ ᑕᕝᕙᓂ ᑎᑎᕋᖅᓯᒪᔪᒥ V ᓄᓇᑦᑎᐊᑉ 
ᐃᖃᓗᓕᕆᓂᕐᒧᑦ ᒪᓕᒐᕋᓛᖏᓐᓂ, 9100 kg−ᖑᒻᒪᑦ. ᑖᓐᓇ ᑰᑕᖓ ᑎᑭᐅᑎᓯᒪᓚᐅᖅᑐᖅ 2400 k−ᒧᑦ 1995-
ᖑᑎᓪᓗᒍ ᑐᓐᖓᕕᖃᑦᑐᑎᒃ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (DFO) ᖃᐅᔨᓴᕐᓂᒃᑯᑦ ᐅᖃᐅᔾᔨᒋᐊᕈᑎᖓ, ᐊᒻᒪᓗ 
ᑕᐃᒪᓐᖓᓂᒃ ᓱᕐᕋᓚᐅᖅᓯᒪᖏᑦᑐᓂ ᑕᕝᕙᓂ ᑭᓪᓕᒋᔭᐅᔪᒥ (ᐊᕐᕌᒎᓄᑦ ᐱᖓᓱᓄᑦ (2003-2005) ᐊᐅᓚᑦᑎᔨᓄᑦ 
ᑕᒻᒪᖅᑕᐅᓯᒪᓂᖃᓚᐅᖅᑎᓪᓗᒍ, ᐃᖃᓗᒐᓱᐊᕐᓂᖅ ᒪᑐᐃᖅᑕᐅᓚᐅᖅᑐᖅ ᐊᑐᖅᑐᑎᒃ ᑎᑎᕋᖅᓯᒪᔪ V ᑰᑕᖏᑦ 
ᐃᒪᓐᓇᓄᑦ 9100 kg). ᖃᐅᔨᒪᔭᐅᔭᕆᐊᓕᒃ ᑖᓐᓇ ᑰᑕ ᑐᕌᖓᒻᒪᑦ ᑮᓇᐅᔭᓕᐅᕋᓱᐊᕐᓂᕐᒧᑦ ᐃᖃᓗᒐᓱᓐᓂᕐᒧᑐᐃᓐᓇᖅ.  
 
ᐃᖃᓗᒃᑑᑦᑎᐊᒥ ᑮᓇᐅᔭᓕᐅᕋᓱᐊᕐᓂᕐᒧᑦ ᐃᖃᓗᒐᓱᓐᓂᖅ, ᐱᖃᓯᐅᑎᓪᓗᒍ Lauchlan River, ᑲᒪᒋᔭᐅᒻᒪᑦ 
ᐋᖅᑭᒃᑕᐅᓯᒪᔪᒃᑯᑦ ᐊᑕᐅᑦᑎᒃᑯᖅᑐᒃᑯᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᒃᑯᑦ (IFMP). 
ᐃᒪᕐᒥᐅᑕᓕᕆᔨᒃᑯᑦ ᐱᓕᕆᖃᑎᖃᑉᐸᒻᒪᑕ ᑖᒃᑯᓂᖓ ᐃᖃᓗᒃᑑᑦᑎᐊᕐᒥ ᐊᖑᓇᓱᒃᑐᓕᕆᔨᒃᑯᖏᓐᓂᑦ ᐊᒻᒪᓗ 
ᕿᑎᕐᒥᐅᑦ ᓂᕿᓕᕆᔨᖏᓐᓂᒃ ᑲᔪᓰᓐᓇᑐᒃᑯᑦ ᐊᐅᓚᑦᑎᓂᖃᑦᑐᑎᒃ ᓄᓇᕗᑦᒥ ᐊᖏᓂᖅᐹᖑᔪᒥᒃ ᓂᐅᕐᕈᑎᖃᕐᓂᒃᑯᑦ 
ᐃᖃᓗᓕᕆᕕᒻᒥᒃ.  
 
ᐃᒪᕐᒥᐅᑕᓕᕆᔨᒃᑯᑦ ᐃᑲᔪᖅᑐᐃᕗᖅ ᐱᔪᒪᔾᔪᑎᐅᔪᒥᒃ ᑎᑭᐅᑎᔪᓐᓇᕐᓗᑎᒃ ᑰᑕᒥᒃ ᑕᕝᕙᓂ Lauchlan River 5000 
kg−ᒧᑦ. ᑖᓐᓇ ᐃᑲᔫᖅᑑᑎ ᑲᔪᓯᑎᑕᐅᕗᖅ ᑐᑭᓯᐅᒪᓪᓗᑕ ᖃᐅᑕᒫᑦ ᐅᓂᒃᑳᓕᐊᖑᖃᑦᑕᕆᐊᓖᑦ ᐊᒻᒪᓗ ᑰᑕᐅᑉ 
ᐊᐅᓚᑕᐅᓂᖓ ᑲᒪᒋᔭᐅᓂᐊᕐᓗᓂ ᑖᒃᑯᓇᓐᖓᑦ ᕿᑎᕐᒥᐅᖅ ᓂᕆᓕᕆᔨᓂᒃ ᖃᐅᔨᒪᔨᑕᕆᔭᐅᓂᐊᕐᓗᑎᒃ 
ᐱᔭᐅᓗᐊᖅᑐᖃᓕᓐᖏᒃᑲᓗᐊᕐᒪᖔᑦ, ᑕᕝᕙᓂ ᓂᕿᓕᕆᕝᕕᒻᒥ ᖃᐅᔨᓴᖃᑦᑕᓂᐊᕐᓗᑎᒃ ᐃᖃᓗᓕᕆᓂᕐᒧᑦ ᐊᒃᑐᐊᔪᑦ 
ᖃᐅᔨᓴᐅᑕᐅᔭᕆᐊᓖᑦ ᑲᔪᓯᑦᑎᐊᕋᓗᐊᕐᒪᖔᑕ, ᐊᒻᒪᓗ ᐃᖃᓗᒐᓱᐊᖅᑏᑦ ᐃᖃᓗᒋᐊᖃᑦᑕᒥᓐᓂᒃ ᒪᓕᒃᑎᐊᕐᓗᑎᒃ, 
ᐊᓯᖏᓪᓗ ᑐᓴᖅᑕᐅᔭᕆᐊᓖᑦ ᐊᒻᒪᓗ ᐊᓯᖏᑦ ᐱᔭᐅᖃᓯᐅᔾᔭᐅᔪᑦ ᓇᓗᓇᐃᖅᑕᐅᕙᓪᓗᑎᒃ. ᐃᒪᕐᒥᐅᑕᓕᕆᔨᒃᑯᑦ 
ᖃᐅᔨᒪᔨᑕᖏᑦ ᐊᖏᖅᓯᒪᒋᕗᑦ ᖃᐅᔨᓴᖃᑦᑕᓂᐊᖅᑐᑎᒃ ᐃᖃᓗᓕᕆᓂᕐᒧᑦ ᐃᒻᒥᒃᑰᖓᔪᓂᒃ 2018-ᒥ ᐱᒋᐊᕐᓗᓂ 
ᐃᖃᓗᓕᕆᓂᕐᒧᑦ ᐊᒻᒪᓗ ᐃᖃᓗᒐᓱᓐᓂᐅᖃᑦᑕᖅᑐᒧᑦ ᐊᑐᖅᑕᐅᖃᑦᑕᖅᑐᒥᒃ ᑖᓐᓇ ᑰᑕᐅᔪᖅ ᐊᓯᔾᔨᖃᑦᑕᖅᐸᑦ 
ᐊᒻᒪᓗ ᓂᐅᕐᕈᑎᖃᕐᓂᕐᒧᑦ ᐱᑕᖃᐃᓐᓇᓂᐊᖅᐸᑦ. ᓄᐊᑕᐅᔪᑦ ᐊᒻᒪᓗ ᑐᓴᖅᑕᐅᔪᑦ ᑕᒪᒃᑮᑎᒍᑦ ᐃᒻᒥᒃᑯᑦ 
ᐃᖃᓗᒐᓱᒃᑐᑎᒍᑦ ᐊᓯᖏᑎᒍᓪᓗ ᖃᐅᔨᒪᔾᔪᑕᐅᓂᐊᖅᐳᑦ ᐃᖃᓗᐃᑦ ᐅᓄᕐᓂᕆᔭᖏᓐᓂᒃ ᐊᒻᒪᓗ ᖃᓄᖅ 
ᐃᖃᓗᓕᕆᓂᖅ ᓯᕗᓂᒃᓴᖃᕐᓂᐊᕐᒪᖔᑦ ᑕᕝᕙᓂ Lauchlan River. 
 
ᐊᑐᓕᖁᔨᔾᔪᑎᑦ: 
 
ᒫᓐᓇᐅᔪᖅ ᖃᐅᔨᒪᔾᔪᑕᐅᔪᓐᓇᖅᑐᑦ ᑐᓐᖓᕕᒋᓗᒋᑦ ᑕᑯᓇᒃᑕᐅᓂᕆᓚᐅᖅᑕᖓ, ᐃᒪᕐᒥᐅᑕᓕᕆᔨᒃᑯᑦ ᐃᑲᔪᖅᑕᐃᕗᑦ 
ᑖᒃᑯᐊ ᐃᖃᓗᒃᑑᑦᑎᐊᑉ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑕ ᑐᒃᓯᕌᖓᓐᓂᒃ ᓂᐅᕐᕈᑎᔅᓴᓄᑦ ᐃᖃᓗᒍᓐᓇᕐᓂᖅ 
ᑎᓱᐊᔪᓂᒃ ᑕᕝᕙᓐᖓᑦ Lauchlan River−ᒥᑦ ᐅᓄᖅᓯᒋᐊᖅᑕᐅᖁᓪᓗᒍ 5000 kg-ᓗᒧᑦ.  
 
ᐅᖃᖃᑎᒌᓐᓂᐅᓚᐅᖅᑐᑦ: R. ᑖᓪᒪᓐ (ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᖅᕕᖓ − ᐅᐊᓇᐸᐃᒡ), T. ᔩᕙᓐ, J. ᒧᐃᐅᕐ, A. ᒪᒃᕖ 
(ᐃᒪᕐᒥᐅᑕᓕᕆᔨᒃᑯᑦ−ᐃᒪᕐᒥᐅᑕᓕᕆᓂᖅ − ᐅᐊᓇᐸᐃᒥ), S ᕌᒻᐴᒡ (ᐃᒪᕐᒥᐅᑕᓕᕆᔨᒃᑯᑦ −ᐃᒪᕐᒥᐅᑕᓕᕆᓂᖅ−ᐋᑐᕚᒥ)  
 
ᐅᓪᓗᖓ: ᒪᐃ 5, 2017 


